KEHV MÄLU
Oll´ detsembrikuu. Tõsõ klassi poiss Rainis sõitsõ pääle kuuli bussiga muusikakuuli. Tä opsõ sääl trompetit puhkma. Õdakuti käüti täl bussi vastan, et lats ei peäs pillikohvrit ja ranitsat tasma. 
Ütel õdakul uutse imä bussiga liinast tulõvat last. Kõik oll´ muidu häste, a pillikohvrit es olõ latsõl käe otsan. Imäl õkva paanika, et kon nii väärtuslik kohver om. Rainis es mõista midägi üteldä, kohe tu kohvri jäi. Kas jäi bussi pääle, puuti, kuusõ alla vai muusikakuuli? 
Äkki nätti vanaimmä ja vanaessä autuga liina poolõ sõitman. Imä pidäsi autu kinni ja pallõl, et nä koon Rainisega liina tagasi lännü ja kaenu ega pilli liinan koski nätä es olnu. Kävvü noid kotusit piten, kon Rainis tavalisõlt käü. Imä esi juusksõ latsiaida uma noorõmpalõ latsõlõ perrä. Imä oll´ väega murrõn, sest pill oll´ jo muusikakuuli uma. Ku pilli üles ei lövvä, sõs peät pilli kinni masma. A kost sääne raha võetas? 
Mõmõ ao peräst helist vanaimä ja ütel, et kohver koon pilliga om üles löütü. Tull vällä, et pill oll´ muusikakuuli rõivaruumin pingi pääl. „Lõpp hää, kõik hää,” ütel imä. Kõik olli õnnõliku, et seokõrd nii läts. Rainis lubasi edespidi hoolikam olla´.

